
MINISTERIO DE AGRICULTURA, 
PESCA E ALIMENTACIÓN

 20529 ORDE APA/3597/2006, do 24 de novembro, 
pola que se modifica a Orde APA/1202/2006, do 
24 de abril, pola que se establecen medidas 
específicas de protección en relación coa lin-
gua azul. («BOE» 282, do 25-11-2006.)

A Orde APA/1202/2006, do 24 de abril, pola que se 
establecen medidas específicas de protección en rela-
ción coa lingua azul, regula as condicións aplicables 
aos movementos desde ou polas zonas restrinxidas 
onde se detectou a presenza do insecto vector da 
enfermidade, así como as medidas preventivas, como 
a vacinación, que se deben adoptar nelas.

En función dos datos existentes, é preciso ampliar 
a zona restrinxida descrita na alínea a) do seu arti-
go 2.2, para o que esta orde aproba a oportuna modi-
ficación.

Na súa virtude, dispoño:

Artigo único. Modificación da Orde APA/1202/2006, 
do 24 de abril, pola que se establecen medidas 
específicas de protección en relación coa lingua 
azul.

O parágrafo a) do artigo 2.2 da Orde APA/1202/
2006, do 24 de abril, pola que se establecen medidas 
específicas de protección en relación coa lingua azul, 
queda redactado como segue:

«a) Zona restrinxida: a Comunidade Autónoma 
de Extremadura, as cidades de Ceuta e Melilla e as 
seguintes provincias ou bisbarras veterinarias:

As provincias de Cádiz, Málaga, Sevilla, Huelva, 
Córdoba, Toledo e Ciudad Real.

Provincia de Jaén: as bisbarras veterinarias de 
Alcalá la Real, Huelma, Úbeda, Linares, Andújar, Jaén 
e Santiesteban del Puerto.

Provincia de Ávila: as bisbarras veterinarias de 
Arenas de San Pedro, Candeleda, Cebreros, Las Navas 
del Marqués, Navaluenga, Sotillo de la Adrada e El 
Barco de Ávila.

Provincia de Salamanca: as bisbarras veterinarias 
de Béjar, Ciudad Rodrigo e Sequeros.

Comunidad de Madrid: as bisbarras veterinarias 
de Aranjuez, El Escorial, Griñón, Navalcarnero, San 
Martín de Valdeiglesias, Arganda del Rey, Villarejo de 
Salvanés, Alcalá de Henares, Torrelaguna, Colmenar 
Viejo e municipio de Madrid.

Provincia de Albacete: a bisbarra veterinaria de 
Alcaraz.»

Disposición derradeira única. Entrada en vigor.

Esta orde entrará en vigor o mesmo día da súa 
publicación no «Boletín Oficial del Estado».

Madrid, 24 de novembro de 2006.–A ministra de 
Agricultura, Pesca e Alimentación, Elena Espinosa 
Mangana. 

MINISTERIO DA PRESIDENCIA
 20530 REAL DECRETO 1370/2006, do 24 de novem-

bro, polo que se aproba o Plan Nacional de 
Asignación de Dereitos de Emisión de Gases 
de Efecto Invernadoiro, 2008-2012. («BOE» 282, 
do 25-11-2006.)

Este real decreto aproba o Plan Nacional de Asigna-
ción de Dereitos de Emisión de Gases de Efecto Inverna-
doiro para o período 2008-2012.

O Plan Nacional de Asignación (PNA en diante) para o 
período 2008-2012 é o segundo elaborado no marco do 
réxime comunitario de comercio de dereitos de emisión 
de gases de efecto invernadoiro e o primeiro que se apli-
cará coincidindo co período de compromiso (2008-2012) 
establecido no Protocolo de Kioto á Convención Marco de 
Nacións Unidas de Cambio Climático. O PNA fai fronte a 
un difícil equilibrio: por unha banda, debe facer posible o 
cumprimento do compromiso cuantificado de limitación 
do crecemento das emisións de gases de efecto inverna-
doiro establecido no Protocolo de Kioto, de acordo co cal 
as emisións por termo medio no período 2008-2012 non 
poden superar en máis do 15% as emisións do ano base; 
por outra banda, as decisións implícitas no PNA deben 
preservar a competitividade e o emprego da economía 
española así como a estabilidade do orzamento público.

A experiencia gañada a través da elaboración e aplica-
ción do primeiro PNA no período 2005-2007 facilitou os 
traballos preparatorios. Non obstante, a evolución das 
emisións, situadas un 47,9% por enriba das do ano base 
en 2004, e as previsións oficiais que estiman un crece-
mento por riba do 50% no período 2008-2012 se non se 
adoptan medidas adicionais, fan necesaria unha actuali-
zación da senda de cumprimento do Protocolo de Kioto 
respecto da proxectada no PNA 2005-2007.

O obxectivo sobre o que se construíu o Plan 2008-
2012 está dirixido a que as emisións globais de gases de 
efecto invernadoiro en España non superen en máis dun 
37% as do ano base de media anual no período 2008-
2012. Para iso deberase levar a cabo un importante 
esforzo adicional de redución ademais de asegurar o 
cumprimento das medidas xa previstas. Esta cifra total 
acádase a través da suma do 15% de incremento do 
obxectivo Kioto, un 2% adicional a través da absorción 
polos sumidoiros e da adquisición do equivalente a un 
20% en créditos de carbono procedentes dos mecanis-
mos de flexibilidade do Protocolo de Kioto.

Mantense a repartición do esforzo de redución do Plan 
Nacional de Asignación 2005-2007 entre os sectores 
suxeitos e non suxeitos á directiva. A asignación de derei-
tos de emisión aos sectores suxeitos ao réxime de comer-
cio de dereitos de emisión é máis restritiva que a levada a 
cabo polo Plan 2005-2007, de modo que o total asignado 
corresponde ás emisións en 1990 dos sectores afectados 
incrementadas nun 15%. A asignación de media anual 
ascende, en aplicación deste criterio, a 144,85 millóns de 
toneladas de dereitos de emisión, ás cales se engaden 
7,825 millóns de toneladas de dereitos de emisión anuais 
de reserva (un 5,4% da asignación anual), o que resulta 
nun total de 152,673 millóns de toneladas dereitos de 
emisión anuais. Esta asignación supón un recorte do 16% 
respecto do Plan 2005-2007 e de case o 20% respecto ás 
emisións do ano 2005.

En relación cos mecanismos de flexibilidade, a Lei 
1/2005, no seu artigo 14, dispón a necesidade de que o 
PNA indique a porcentaxe máxima sobre a asignación de 
cada instalación de créditos procedentes de mecanismos 
de flexibilidade baseados en proxectos do Protocolo de 
Kioto que poden ser utilizados polos titulares das instala-


